Dr. Muhamet SHATRI (Prishtiné€)

TE DHENA BIOGRAFIKE MBI DISA
VEPRIMTARE TE KOMITETIT
“MBROJTJA KOMBETARE E KOSOVES”

Shumé nga studiuesit tané kané
béré pérpjekje qé pérmes dokume-
nteve dhe literaturés historike té
hedhin drité mbi kontributin e
veprimtaréve té Komitetit “Mbrojtja
Kombétare e Kosovés”, té cilét me
pérkushtim i jan& qasur ¢éshtjes s€
¢lirimit e bashkimit kombé&tar.
Megjithaté mbetet ende shumé pér té
zbardhur veprimtaring e tyre.

Gjaté periudhés sé ekzistencés té
veprimtarisé sé ké&saj organizate t€
shquar politike shqiptare, ndér
anétarét dhe veprimtarét qé lané
gjurmé me pérkushtimin e tyre né luftén pér ¢lirimin kombétar
ishin: Hoxha Kadri Prishtina, Hasan Prishtina, Salih Gjuka, Tafil
Boletini, Hysni Curri, Bedri Pejani, Sali Nivica, Sejfi Vllamasi,
Elez Isufi, Ragip e Qerim Kajabegolli etj. Krahas tyre u shquan
Bardh Isufi, Isuf Veseli, Mulla Sadik Degani, Kolé Ceta, Mustafa
agé Batusha, Matej Shala, Hamdi Zajmi, Qamil Bala, Ismail efendi
Nikogi, Hysen efendi Vuthi, Hasan Sabriu, Xhemail beg Prishtina

etj., luftétarét, prijésit populloré e kuvendarét Azem Bejta, Sadik
Rama, Ramadan Shabani, Bajram Daklani, Zef Gjidoda, mandej
Rrok Perolli, Tahir Zajmi etj.!

Atdhetaré t€ dalluar qé vepruan né degét kryesore t& Komitetit
“MKK?” ishin: Beqir Vokshi, Qazim Bakalli, Ibrahim Gjakova dhe
Niman Ferizi, nga dega ¢ Gjakovés; Halim e Sadik Gostivari,
Rexhep Mitrovica dhe Sali Hoxha Vugiterni nga dega e Durrésit;
né degén e Elbasanit Ahmet Gashi e Qamil Bala; né degén e
Plavés, t€ Gucisé e t& Rugovés dalloheshin Jusuf Hoti, Shaqir
Muslia, Adem Omeraga, Shaqir Halili, Cun Mula, Adem Smajli,
Hasan (Jakup) Ferri, Shaban Begu, Mulla Agan Koja, Mehmet
Ferri, Shelko Kurti, Bejto Plava, Keri i Sadri Bardhit etj.2

Bashképunim dhe ndihmé Komiteti pati edhe nga atdhetaré
shqiptaré si Avni Rustemi, Aqif Elbasani, Até Gjergj Fishta, Até
Shtjefén Gjegovi, Bajram Fevziu, Kel Marubi etj., té cilét, me
shkrimet dhe botimet e tyre, i dhané gjalléri e aktualitet problemit
t€ Kosovés dhe té trevave t€ tjera shqiptare?.

Atdhetarét e Komitetit “MKK” u angazhuan jo vetém pér
¢lirimin e Kosovés e t& trevave té tjera etnike shqiptare, por edhe
pér mbrojtjen e konsolidimin e Shqipérisé sé vitit 1913. Natyrisht,
duke vepruar késhtu, ata ushtruan edhe funksione né organet e
shtetit shqiptar. Né& Kongresin e Lushnjés morén pjesé Hoxha
Kadri Prishtina, Xhemail beg Prishtina, Hasan Batusha. Hoxha
Kadri Prishtina u zgjodh deputet dhe minister i Drejtésisé, Sotir
Peci ministér i Arsimit, Aqif pash& Elbasani, anétar 1 Késhillimit
té Nalté (i Senatit), Bajram Curri, ministér pa portofol e senator
etj. Edhe-né periudhat e mévonshme veprimtarét e Komitetit
“MKXK?” ishin né poste me réndési, deri n€ organet mé t€ larta t&
administratés shqiptare: Hoxha Kadri Prishtina, Avni Rustemi,
Dervish Prishtina u zgjodhén deputeté, Halim Gostivari, Niman
Ferizi, Tafil Boletini, prefekté, Sali Hoxha Vugiterni, drejtor 1

' L. Culaj, Komiteti “Mbrojtia Kombétare e Kosovés 1918-1924", Prishting,
1997, £.29.

2 T. Zajmi, Tallazet e jetés dhe lotét e zemrés, Bruksel, 1970, £.86-88. g

3 T. Zajmi, Lidhja Il e Prizrenit dhe lufta heroike e popullit pér mbrojtjen e
Kosovés, Bruksel, 1964, £.28.

Drejtoratit pér Céshtje Agrare, Ahmet Gashi, drejtor i Shkollés
Normale t€ Elbasanit dhe t& gjimnazit t& Prishtinés, Salih Gjuka,
drejtor i arsimit né qarkun e Beratit. Disa prej tyre patén poste
me réndési edhe né vitet e Luftés s& Dyté Botérore, respektivisht
né€ zonat italiane e gjermane té pushtimit. Késhtu Rexhep
Mitrovica ge kryeministér né vitet 1943-1944, Iljaz Agushi,
zévendéskryeministér, Aqif Blyta, prefekt i Pazarit t& Ri mé 1941-
1944, Bardh Isufi, kryetar i Islihatit (Késhillit pér pajtimin e gjageve
dhe ngatérresave) pér nénprefekturén e Istogut etj.*

Fatin jetésor kéta veprimtaré t& Komitetit “MKK” e lidhén
ngushté me ¢éshtjen kombétare, me angazhim vetémohues e
flijime. Shumé pre;j tyre u vrané né atentate té organizuara nga
agjenturat dhe organet e pushtetit serb e nga bashképunétorét e
tij shqiptar€, si Ismail Haki Nikoqi, Sali Nivica, Avni Rustemi, Isuf
Mehani, Mulla Agan Koja, Niman Ferizi, Ramé Bllaca, Ahmet
Shtimja, Hasan Prishtina, Iljaz Agushi etj. Té tjerét rané duke
luftuar me armé né doré si Azem Bejta, Elez Isufi, Bardh Isufi.
Bedn Pejanin organet e pushtetit komunist t&¢ Enver Hoxhés ua
dorézuan organeve jugosllave, té cilat e dénuan mé 1946. Né
burgjet € Enver Hoxhés vdiq Sali Hoxha Vugiterni etj. Né&
emigracion tretén jetén Tahir Zajmi, Rexhep Mitrovica etj.’

Po japim né vijim t€ dhénat bibliografike themelore pér
atdhetaré qé gjithé jetén ia kushtuan g¢éshtjes sé ¢lirimit e t&
bashkimit kombétar.

Hasan PRISHTINA (1873-1933)

Veprimtar dhe udhéheqés i shquar i Lévizjes Kombétare
Shqiptare. U lind né Vushtrri. Kreu gjimnazin né Selanik dhe
Fakultetin Juridik-Politik né Stamboll. U dallua si njé ndér
nismétarét dhe organizatorét kryesoré t¢ Kuvendit té Ferizajt
(1908), si deputet i vilajetit t& Kosovés né parlamentin osman
(1908-1912) dhe si organizator e udhéheqés kryesor i kryengritjes

* M. Shatri, Kosova né Lufién e Dyté Botérore 1941-1945, Prishting, 1997, £.203.
* Po aty, £.204.

s€ pérgjithshme antiosmane t€ vitit 1912. Né vitet 1913-1924 luajti
rol t€ réndésishém né politikén e shtetit shqiptar. Ishte pérkrahés
i vendosur i luftés pér ¢lirimin e bashkimin kombétar t& popullit
shqiptar dhe ndér ata g€ i dhané shpirt Komitetit “MKK”. U vra
né€ Selanik, né€ njé atentat t&€ organizuar nga Ahmet Zogu.

Bedri PEJANI (1885-1946)

Publicist, diplomat dhe atdhetar i shquar. U lind né Kosové né
njé familje muhaxhirésh nga sanxhaku i Nishit. Babai, Abdiu, ishte
nga njé familje ¢ifligare e shpérmgulur me dhuné nga rrethinat e
Nishit, kurse e €ma Bahtijare Spahia e kishte familjen nga kazaja
e Leskovcit. Shkollén e mesme e kreu né Robert Kolezh dhe
studimet e larta n€ degén e historisé né€ Universitetin e Stambollit.
Mjaft i ri u aktivizua né Lévizjen Kombétare Shqiptare. Ishte
delegat n€ Kongresin e Manastirit (1908) dhe sekretar i Komitetit
“MKK” (1918-1924). Gjithé jetén e vuri né shérbim té& kombit e
té€ atdheut dhe pér kété qéllim bashképunoi me Kominternin dhe
me LNC-né. Nga janari deri n€ mes t& gershorit 1944 ishte kryetar
i Lidhjes sé Dyté té Prizrenit. M& 1945 u arrestua dhe u dénua
nga autoritetet jugosllave. “Vdiq” né spitalin e Prizrenit, mé 6
korrik 1946.

Qazim BAKALLI (1881-1981)

Atdhetar, demokrat dhe fetar i shquar. U lind né Gjakové.
Rrjedh nga njé familje zejtarésh. Ishte i biri i Selimit dhe Zelihasé.
Qysh né moshén 12-vjegare u largua nga rrethi familjar dhe u
vendos né Tirané. U arsimua né medresené dhe né Shkollén
Normale té Elbasanit. Gjaté Luftés sé Paré Botérore, punoi
maésues né Shkollén e Vjetér t& Gjakovés. Paralelisht merrej edhe
me veprimtari atdhetare politike, ishte anétar i degés s€ Komitetit
“MKM” né Gjakové. Mbante lidhje t& ngushta me Bajram Currin
e Fan Nolin. Pas vrasjes s& Bajram Currit iu pérkushtua
veprimtarisé fetare né tarikatin bektashian. Gjaté Luftés sé Dyté

Botérore punoi né Teqené Harabati t& Tetovés. Mé pas u kthye
né Gjakové dhe e ushtroi detyrén e udhé&heqésit t& Teqes
Bektashiane deri né ditét e fundit té jetés®.

Niman FERIZI (1892-1937)

Atdhetar e demokrat i shquar, me kontribut t& veganté né
fushén e arsimit kombétar shqiptar. U lind né Gjakové né njé
familje me tradita fetare e atdhetare. Té parét e tij edhe kur ishin
priftérinj né€ kishén e Ragés (e njohur edhe si kishé e Ferizit) afeér
Gjakovés, edhe kur ishin pleq té fisit t& Pukés, pérheré pérdornin
me myjeshtri armén e dijés, forcén e fesé, fjalén e urté e bindése.
I ati 1 Nimanit, Isufi, ndonése hoxhé (né krahinén e Hasit), né
kuvende e xhami shprehej me fjalé t€ zjarrta kushtuar lirisé dhe
pérpjekjeve e flijimeve g€ duheshin béré pér arritjen e saj. Nimani
u aktivizua herét né€ 1évizjen arsimore e kombétare shqiptare. Ende
nxénés né€ Idadijen e Shkupit ai u inkuadrua né radhét e klubit
arsimor “Bashkimi i Kombit” (1908). Tre vjet mé voné ishte -
pjesémarrés né€ aktin e Shpalljes sé Pavarésisé sé Shqipérisé, mé
28 Néntor 1912. Mé 1915 u angazhua pér hapjen e shkollés shqgipe
né€ Gjakové dhe té paraleles sé veganté me 30 vajza shqiptare, né
té cilat ligjéronte gjuhén dhe letérsiné shqipe. Mé 1918 pati rol t&
vecant€ n€ Komitetin “MKK” pér degén e Gjakovés gé ishte
edhe dega kryesore né Kosové. Kétu bashképunoi me Baba Qazim
Bakallin, Ibrahim Fehmiun, Ferid Imamin e té tjeré.

Niman Ferizi ka kontribut té veganté pér organizimin e
géndresés sé armatosur kundér ushtrisé serbe, né mars té vitit
1919. Ishte bashkéluftétar dhe sekretar i Bajram Currit. U
angazhua pér eliminimin e hakmarrjes ndérshqiptare. Shkroi veprén
e mirénjohur “Familja Curri”, té cilén e botoi né Konstancé té
Rumanisé’.

Né vitin 1922 Niman Ferizi hapi shkollat e para shqipe né

¢ A. Vishko, Harabati Teqge e Tetovés dhe veprimiaria né té né periudhén e kaluar,
Tetové, 1997, £.47-48.

” Gj. Berisha, Nimon Ferizi pishtar i arsimit, né: “Zgéri”, Prishtiné, mé 11,12 mars
2003, f.17; Po aty, 13 mars, f.18.

Bujan, Bicaj, Kalimash, Krumé e Kolgecaj. Ai edhe shtépiné e tij
né€ Kolgecaj e shndérroi né€ konvikt pér nxénésit e Kosovés. Pér
kontributin e madh né zgjerimin e rrjetit shkollor dhe né arsimin
kombétar, Fan Noli e propozoi pér ministér t€ Arsimit (post té
cilin nuk e pranoi). Mé pas u emérua prefekt i Beratit. Né zgjedhjet
pér Asamblené Kushtetuese té vitit 1923 u zgjodh deputet. Pas
ardhjes s€ Ahmet Zogut né pushtet u dénua me vdekje. Emigroi
né Bari té€ Italis€, mé pas u vendos né Zaré t€ Dalmacisé. U vra
meé 6 korrik 1937, n€ moshén 45-vjegare.

Ker SADRIA (1861-1941)

Atdhetar dhe luftétar 1 njohur né Kosové, pjesémarrés né
lévizjen antiosmane pér pavarési, né pérpjekjet pér ¢lirim nga
zgjedha serbo-malazeze e pér bashkim kombétar, si dhe pér
demokratizimin e Shqipérisé.

U lind né fshatin Stankaj, n€ familjen me tradita atdhetare té
Sadri Bardhit, njérit prej udhéheqgésve té l€vizjes kombétare né
Rugové. Mori pjes€ né kuvende té€ kreréve t€ Kosovés dhe né
luftime kundér forcave ushtarake osmane qysh né vitet e fundit
té shek. XIX. Pjesémarrés i kryengritjes antiosmane t€ vitit 1912,
né vjeshtén e atij viti u bé ndér organizatorét e géndresés kundér
ushtrive pushtuese serbe e malazeze qé depértuan né Rrafshin
e Dukagjinit. Né bashképunim me atdhetarét e Malésisé€ sé
Gjakovés né vitet 1913-1915 kontribuoi pér organizimin e njé
lufte guerilje kundér pushtuesve serbo-malazezg. Pas ripushtimit
té Kosovés nga ushtria serbe u arrestua, por ia doli t€ arratiset.
Né vitin 1918 ishte anétar i degés sé Komitetit “MKK” pér
Plavén, Guciné e Rugovén. Me detyré té atij Komiteti, gjaté
dimrit té viteve 1918-1919, né bashképunim me Hasan Ferrin,
Ismail Haki Nikog¢in, Mulla Agan Kojén etj. mori pjesé€ si
udhéheqés né géndresén shqiptare kundér bllokadés dhe sulmit
té pérséritur té forcave serbo-malazeze né ato krahina. Gjaté
viteve 1922-1923 géndroi né mbrojtje t€ Zonés Neutrale té
Junikut, e cila shérbeu njéherésh si bazé e kryengritésve kosovaré

dhe e forcave t&€ Malésisé s& Gjakovés né opozité me geveriné
e Tiranés®.

Ngé ballafagimet politike né Shqipéri né gjysmén e paré té
viteve 20 deri mé€ 1924 u bashkua me forcat e armatosura té
Bajram Currit. Pas pérmbysjes sé geverisé sé Fan Nolit dhe
rikthimit t€ Ahmet Zogut né pushtet u dénua me vdekje, por
vendimi nuk u zbatua. Né vitin 1926 u vendos si emigrant né
katundin Guréz e mé pas né Gorre. U vra pabesisht bashk& me
gruan e t€ birit nga njé€ bandé keqbérésish pér shkak se i doli né
mbrojtje njé bashkéfshatari. Ishte prilli i vitit 1941, kur pérgatite;
pér t’u rikthyer né vendlidje.

Ramadan SHABANI (1861-1931)

Atdhetar dhe kuvendar i shquar i Rrafshit té¢ Dukagjinit.

U lind né€ Kijevé t& rrethit té Klinés. Luftoi kundér synimeve
serbe, q¢ me ané té reformés agrare kolonizuese i detyronte
shqiptarét t&€ shpérmguleshin né Turqi e Shqipéri. Mbéshteti 1évizjen
e armatosur t€ Azem Bejtés. Si jatak i luftétaréve té lirisé u detyrua
t€ ik€ n€ Shqipéri e té strehohet né Shkodér, ku u dallua si veprimtar
1 Komitetit “MKM”. Kété veprimtari e vazhdoi deri né fund t&
jetés. Né kujtesén historike mé shumé &shté i njohur si plegnar
dhe pjesémarrés né kuvende né Kosové, né Mirdité, né Shkodér
dhe né trevat shqiptare né Mal té Zi. Sherif Voca, atdhetar i shquar,
me rastin e vdekjes s€ tij deklaroi: ”"Dheu i késaj toke, kurré s’ka
mbuluar mend mé shumé se até dité kur e mbuloi Ramadan
Shabanin™.

Mehmet KONJUHI (1853-1925)

Luftétar dhe prijés i shquar i luftés s& armatosur kundér
sundimit serb né vitet 1918-1925. Ushtria dhe xhandarméria serbe

® M. Verli. Lufiétari i lirisé - Keri i Sadri Bardhit, né: “Bashkimi”, prill 1991; F.
Muriqi, Qéndresa rugovase dhe Sak Fazlia (Bajraktari i Rugovés) (1941-
1944), Gjakové, 1997, .42, 43, 45.

® M. Rukiqi, Krijues dhe bartés t& tregimeve popullore né Drenicé, Prishting,
1998, £.102.

1 masakroi 7 pjesétaré té familjes. Pér shkak té& ndjekjeve té

vazhdueshme u detyrua t& shpérngulet né Turgi, ku vdiq i helmuar
nga agjentét serbé.

Ramé VLLASA (1882-1921)

U lind né fshatin Ballovc té Llapit. Luftoi me armé né doré
kundér pushtetit osman deri né vitin 1912. Pér 20 vjet luftoi pér
mbrojtjen e vijés kufitare me Serbiné né rajonin Merdare-Kullé e
Asqerit-Metergovc-Pérpellac-Bujanove. U vra né njé prité té
organizuar nga pushteti n€ veri t€ kufirit t&¢ Kosovés né dhjetor t&
vitit 1921. '

Véllezérit Rushit, Halit, Hamit e Salih BAJCINOVCI

Pjesémarrés n€ luftén kundér sundimit serb né vitet 1912-
1915 dhe 1918-1925. Ceta e tyre veproi sidomos né rrethin e
Vushtrris€ dhe né pjesén veriperéndimore té€ Llapit. Luftimet mé
t€ ashpra i zhvilloi mé& 1919, te Guri i Sokolit, afér fshatit Popoveé,
mé 1921 né€ Zagorth dhe mé 1924, pér mbrojtjen e zonés sé liré t&
Drenicés. Pér shkak té€ ndjekjeve t&€ vazhdueshme té pushtuesve
serbé mé 1925 u detyruan t€ vendosen né shtetin shqiptar.

Bardh Isuf GASHI (1875-1945)

Atdhetar 1 shquar 1 Lévizjes Kombétare Shqiptare. Pjesémarrés
ne veprimet kryesore pér ¢lirim e bashkim kombétar para dhe
pas vitit 1912,

U lind né fshatin Arbané (Orrobérd€) t€ Podgurit né njé familje
atdhetare. Qysh i r1 u inkuadrua né 1€vizjen kombétare dhe téré
jetén ia kushtoi ¢éshtjes sé kombit dhe t€ atdheut. Pér kéto ideale
u flijua duke luftuar burrérisht me pushké né doré€.

Ishte pjesémarrés i Lidhjes sé Pejés t€ kryesuar nga Haxhi
Zeka, i Kuvendit Verrat e Llukés dhe i kryengritjes antiosmane t€
vitit 1912. Bashké me Isuf Veselin e Kryedrinit (Radavci) e shumé

burra t€ Podgurit luftoi me heroizém kundér ushtrive pushtuese
serbo-malazeze n€ vjeshtén e vitit 1912. Edhe né vitin 1918 u
rreshtua né radhét e luftétaréve qé organizuan géndresén kundér
ripushtimit t&€ Kosovés dhe vendosjen e regjimit jugosllav (t&
Mbretérisé Serbo-Kroato-Sllovene). Pér shkak té ndjekjeve nga
pushtuesi serb u detyrua té strehohej né Shkodér. Ishte
pjesémarrés 1 Komitetit “MKK?”, t€ proklamuar legalisht mé 7
néntor t€ vitit 1918. Si njéri ndér veprimtarét mé aktivé té kétij
Komiteti, luftoi pér ¢lirimin e Kosovés dhe té trevave té tjera
shqiptare. Mori pjes€ drejtpérdrejt né kryengritjen e pranverés sé
vitit 1919, t€ drejtuar nga Sadik Rama, Azem Galica e Zef Gjindoda,
si edhe né€ shumé aksione me armé. Gjaté viteve 1921-1923
bashké me Bajram Currin, Hasan Prishtinén, Azem Bejtén, Kerin
e Sadik Bardhit, Sadik Ramén dhe mése 2 000 luftétaré géndroi
né Zonén Neutrale t€ Junikut. Qéndroi edhe mé pas me armé né
doré, derisa u shpartallua lévizja kryengritése e udhéhequr nga
Azem Bejta, kurse né vitin 1930 bashké me familjen u detyrua té
largohej nga Kosova dhe t€ vendosej né Mbretériné Shqiptare,
né€ Shénavlash té qarkut t€ Durrésit. Atje qéndroi 11 vjet por pae
ndalur veprimtarin€ atdhetare. Spikat angazhimi i tij pér dérgimin
e abetareve dhe librave shqip né€ Kosové.

Pas shpartallimit t€ Jugosllavis€, né€ pranverén e vitit 1941, si
shumica e kosovaréve, u kthye né€ vendlindje. Bashké me Bajram
Gashin e Ugés dhe veprimtaré té€ tjeré té€ ¢éshtjes kombétare
luftoi pér zhdukjen e krimineléve dhe bandave serbo-¢etnike, qé 1
kishin sjellé aq té kéqija popullit t€ asaj ane. Né sajé té autoritetit
dhe t€ devotshmeérisé si atdhetar u vu né krye té Islihatit (Késhillit
pér pajtimin e gjageve dhe ngatérresave) né nénprefekturén e
Istogut duke kontribuar shumé né forcimin e unitetit kombétar
dhe né krijimin e parakushteve pér géndresén e armatosur qé do
t€ riniste kundér regjimit t€ ri jugosllav.

Nga pranvera e vitit 1945 udhéheqjen e qéndresés shqiptare e
mori né doré LNDSH-ja. Bardh Isufi, pasi e kaloi dimrin né
ilegalitet t€ thellé n€ Arbané, doli né mal dhe iu bashkua grupit té
géndresés shqiptare t€ asaj ane. U vra duke luftuar né maj té vitit

1945 i rrethuar nga repartet e Brigadés sé Bokés sé Kotorrit, t&
mbéshtetura nga OZN-a, né vendin Delibuell té Bjeshkés sé
Thate.

Tahir (Shaban) ZAJMI (1897-1971)

Pjesémarrés aktiv né pérpjekjet e atdhetaréve shqiptaré pér
t’u ¢liruar nga zgjedha serbe.

Rrjedhnga njé familje gjakovare, e cila u detyrua t& shpémgulej
né Shqipéri, fillimisht né Kukés dhe né Krumé e pastaj né Shkodér.
U bé bashképunétor i Bajram Currit dhe veprimtar i shquar i
Komitetit “MKK”. Né vitin 1941 u kthye né Kosové dhe u
angazhua pér jeté€simin e Shqipérisé etnike. Ai ishte veprimtar i
shquar i Lidhjes II t& Prizrenit. Nga fund i vitit 1944 u detyrua t&
marré€ rrugén e azilit politik. Kaloi né Austri, Gjermani, Itali dhe u
vendos né Izmir t€ Turqisé€, ku disa vite béri jeté t& mjerueshme
duke punuar me materiale ndértimi. Disa vite mé voné kaloi né
Belgjiké ku pati kushte mé té€ mira dhe mundési pér kontakte me
bashkéveprimtarét né kété vend dhe né vendet e tjera
peréndimore. Vdiq né vitin 1971. Ideali i tij ishte bashkimi i
Kosovés me Shqipéring. Tahir Zajmi ishte antikomunist 1 pérbetuar,
i bindur se nén maskén e ideologjis€ komuniste né esencé fshihe;j
ideologjia sllave, sllavizmi. Eshté autor i veprés s& njohur “Lidhja
e Dyté e Prizrenit dhe lufta heroike e popullit pér mbrojtjen e
Kosovés™.

Ahmet GASHI (1891-1977)

Gjeograf, studiues, punonjés i shquar i arsimit. Veprimtar pér
njé shtet demokratik shqiptar dhe pér bashkimin e t€ gjitha trojeve
etnike shqiptare. Shkriu gjithé pasuriné pér ¢éshtjen e ¢lirimit dhe
t& bashkimit kombétar. U lind né Prishtiné€ né€ njé familje qytetare
me tradita atdhetare. Arsimin e larté e kreu né Shkup e né
Stamboll. Mori pjesé né kryengritjen e pérgjithshme t€ vitit 1912,
né Shpalljen e Pavarésisé dhe né ngritjen e flamurit kombétar né

Vloré mé 28 Néntor 1912, mé pas mori pjesé edhe né kongreset
arsimoré t€ viteve 1920, 1922, 1924. Ng& vitin 1912 ishte
mésimdhénés i1 gjeografisé né gjimnazin e Prishtinés, kurse né
periudhén e mévonshme profesor dhe drejtor i Shkollés Normale
té Elbasanit, si dhe 1 shkollés normale té& vajzave “Naim Frashéri”
t€ Tiranés. M€ 1943-1944 ishte drejtor i shkollés normale-gjimnazit
“Sami Frashéri” t€ Prishtinés, ku shpétoi shumé nxénés nga
arrestimi dhe keqtrajtimet e nazistéve gjermané. Botoi tekste e
harta shkollore si: “Gjeografi e Shqipérisé” (pér shkollat e mesme,
1933); “Gjeografi e pérgjithshme”, Tirané, 1935; “Harta e
Shqipéris€ Etnike”; “Harta e Shqipérisé sé viteve 1878-1881";
“Harta fizike e Shqipérisé né€ shkallén 1:200 000 (1940)”; “Harta
e Lévizjes Kombétare Shqiptare té viteve 1908-1912” etj.'°

Shagqir (Halil) VISOKA (1881-1945)

I njohur si Hoxhé Visoka ka gené intelektual dhe atdhetar i
shquar.

U lind dhe jetoi né€ fshatin Ballovc t€ Besianés. Kreu mejtepin
dhe vazhdoi sudimet né Stamboll e né Kajro, por nuk u bé hoxhé.
U ndoq dhe u arrestua disa heré nga organet e pushtetit okupues
serb (mé 1914, 1935, 1939-1941)''. Mé& 1934 ishte i vetmi deputet
shqiptar né parlamentin e Mbretérisé Jugosllave. N& njé seancé
parlamentare deklaroi: “ Uné dhe populli im nuk jemi turq. Ne né
pazar nuk ka mundur t€ na ges Evropa e lere mé Bogolub Jeftiqi”.
Organet e pushtetit serb penguan rizgjedhjen e tij deputet né
zgjedhjet parlamentare t€ vitit 1935. Lidhur me kété né Turgqi
dérgoi njé€ peticion pér vendin e shqiptaréve né Jugosllavi. Krahas
aktivitetit politik legal, ilegalisht ishte veprimtar i Komitetit
“MKK™"2,

Gjaté viteve t€ Luft€s s&€ Dyté Botérore ishte nénprefekt i

' Fjalori Enciklopedik, Tirang, 2003, £.239-240.

' Z. Cana, Ishin ata martiré té kombit, né: “Bujku”, 6 mars 1995, f.10.

2 H. Bajrami, Konventa jugosllavo-turke e vitit 1938 pér shpérnguljen e
shqiptaréve, né: “Gjurmime albanologjike”, Seria e shkencave historike, VII-
1982, Prishting, 1983, £.245.

Podjevés, e cila i takonte zonés gjermane t& pushtimit. Pér shkak
t€ prestigjit u bé€ ndérkohé edhe deputet i “Kuvendit t& Shqipérisé”®>.

NE vitin 1943 mori pjesé né Kuvendin themelues t& Lidhjes sé&
Dyt€ Shqiptare t€ Prizrenit me cilésiné e delegatit. U shqua edhe
si komandant i zonés verilindore t&é kufirit etnik shqiptar me
Serbiné€. Hoxhé Visoka la gjurmé edhe si anétar i Islihatit (Késhillit
t€ pajtimit t€ gjageve) pér nénprefekturén e Podjevés, njéherésh
edhe pér angazhimin pér shkollén. Pér mbarévajtjen e saj solli
rreth 50-60 mésues nga Shqipéria. U arrestua né Podjevé, nga
OZN-a né janar té vitit 1945 dhe u likuidua né fshehtési.
Vendvarrimi 1 tij ka mbetur i panjohur'®.

Sadik RAMA (1872-1944)

Veprimtar dhe udhéheqés i luftés pér ¢lirimin e bashkimin
kombétar.

U lind né fshatin Gjurgjevik té€ Klinés. Pjesémarrés né kryengritjet
antiosmane té viteve 1908, 1910, 1912. I ngarkuar nga Komiteti
“MKK” né vitin 1919 organizoi dhe udh&€hoqi s€ bashku me Azem
Galicén kryengritjen e Rrafshit t€ Dukagjinit kundér pushtuesve serbé.
NEé vitin 1923 u vendos né rrethin e Durrésit, por mé 1941 u kthye né
Kosové dhe u vendos né Rahovec ku edhe vdiq®.

Rexhep MITROVICA (1888-1960)

U lind né Mitrovicé né njé familje t€ njohur atdhetare. Ishte
pjesémarrés né Kongresin e Dyté t€¢ Manastirit, mé€ 1910, né
Shpalljen e Pavarésisé né Vloré, mé 1912 dhe mjaft aktiv né
politikén shqiptare né vitet 1920-1924; anétar i Komitetit “MKM”
pér degén e Durrésit. N& vitet 1925-1939 veproi né emigracion.
U zgjodh kryetar i KQ té Lidhjes sé Dyt t& Prizrenit né shtator
1943, ndérsa né néntor té vitit 1943 deri n€ qershor té vitit 1944

13 M. Vavic, Surova vremena na Kosovu i Metohiji, ISI, Beograd, 1991, £356, 357.

14 Sh. Mehmeti, T¢ huaj né toké té vet, Prishting, 1996, f.7?. )

15 J. Kadishani, Sadik Rama-Gjurgjeviku (1872-1944), Prishting, 2003, f.153-
237

u caktua nga autoritetet gjermane té pushtimit kryeministér i
Shqipérisé. Mbas néntorit t€ vitit 1944 emigroi né€ Austri dhe mé
pas u vendos né Turgi, ku edhe vdig né€ vitin 1960'¢.

Bajram DAKLANI (1880-1922)

Atdhetar dhe veprimtar i dalluar i 1€vizjes pér ¢lirim nga zgjedha
osmane dhe pér bashkim kombgétar. Lindi n€ Gjakové né njé familje
me tradita atdhetare. Luftoi kundér politikés shoviniste antishqiptare t€
turqve t€ rinj, té cilét mé 1909 e dénuan me vdekje n€ mungese. Me
getén e tij mori pjesé né kryengritjen antiosmane t€ vitit 1910; organizoi
vrasjen e t€ dérguarit t€ sulltanit, Ethem Pashés mé 1911, afér fshatit
Hereg, Gjakové. Eshté bashkautor i kushtrimit t& 1éshuar nga “Krerét
e Kryengritjes sé Kosovés™ né maj t€ vitit 1912 drejtuar popullit shqiptar
pér bashkimin e shoqgérive atdhetare né lufté pér autonominé
administrative t& Shqipérisé. Mori pjesé n€ Kuvendin e Junikut né€ maj
t& vitit 1912. Mbas Shpalljes se Pavarésisé sé¢ Shqipérisé, mé 1912,
mbéshteti geveriné e Vlorés dhe mori pjesé né kryengritjen e shtatorit
t& vitit 1913 pér ¢lirimin e bashkimin e Kosovés dhe té trevave té tjera
me shtetin shqiptar. Gjaté Luftés sé Paré Botérore qéndroi me armé
né doré né mbrojtje t& trojeve etnike shqgiptare. Me 1919 u lidh me
Komitetin “MKK”* dhe luftoi kundér politikés shoviniste serbomadhe
ndaj tokave shqiptare, derisa u vra né korrik t€ vitit 1923".

Qamil BALA (1884-19...)

Pedagog, atdhetar dhe demokrat 1 shquar.

U lind né Gjilan mé 1884. Arsimin e larté€ pedagogjik e kreu né
Stamboll. E ushtroi mésuesiné né gjimnazet e Janinés, té€
Manastirit, té Selanikut, né Normalen e Tiranés etj. Pér ta
shképutur nga puna me té rinjté né Shqipéri e n€ ngulimet shqiptare,
pushtuesi osman e transferoi né zonat mé té largéta, ku nuk kishte
mundésiné e rrezatimit te rinia shqiptare. U dérgua drejtor gjimnazi

16 F. Hajrizi, Rexhep Mitrovica misionar i kombit, njé jeté pér Shqipériné etnike
(5), né&: "Bota sot”, 30 dhjetor 2002, f.13.
\7 Fjalori Enciklopedik Shqiptar, Tirang, 1985, £.410.

né& Jerusalem dhe kur e kishin ftuar pér té drejtuar Normalen e
Elbasanit, nuk u lejua té& kthehej né Shqipéri. U dérgua drejtor i
pérgjithshém 1 arsimit né€ viljetin e Bagdatit. N€ vitet 1912-1914
ishte drejtor 1 pérgjithshém i arsimit n€ Damask.

Né mbarim té Luftés s€ Paré Botérore, Qamil Bala u kthye
né Shqipéri dhe u emérua inspektor arsimi né Elbasan. Mé 1918
u zgjodh anétar i Komitetit “MKK”, kurse mé 1920 mori pjesé né
Kongresin e Lushnjés. Mé& 1922 mori pjes€ né Kongresin Arsimor
t& Tiranés, bashké me Ahmet Gashin, Niman Ferizin e mésues t&
tjeré t& shquar. Ka gené edhe deputet i prefekturés s& Kosovés.
Si pjesémarrés i opozités dhe i ngjarjeve t&€ gershorit 1924, né
dhjetor té atij viti emigroi né Austri, né€ Zvicér e né Gjermani.
Mori pjesé né Komitetin Nacional-Revolucionar (KONARE) dhe
shkroi disa artikuj né shtypin e majté evropian té kohés, te
“Federata Ballkanike” si organ i Kominternit, g€ doli né€ Vjené e
né Gjenevé. Mbas kthimit né atdhe, mé 1930 drejtoi shkollén
femérore dhe konviktin e normalés “Naim Frashéri” t€ Tiranés.

Qamil Bala u mor edhe me publicistiké, duke shkruar
veganérisht né fushén e pedagogjisé. Trajtoi sidomos probleme
t& emancipimit t& gruas e t&€ femrés shqiptare, si njé rrugé pér
emancipimin e gjithé jetés s€ vendit'®.

Sali GJUKA (1876-1925)

Atdhetar, drejtues i gazetés “Bashkimi i Kombit”, mésues i !
gjuhés shqipe né Normalen e Shkupit.

Né vitin 1912 u zgjodh delegat i Pejés, i Gjakovés, i Plavés dhe
i Gucisé né Kuvendin Kombétar t& Vlorés dhe nénshkroi aktin e
Pavarésisé Kombétare. Gjaté viteve 1913-1914 drejtoi arsimin né
qarkun e Beratit, m& 1915 u vendos né Shkodér ku punoi pér botimin
e gazetés “Populli”. M& 1918 ishte anétar 1 Komitetit “MKK”.
Vdiq né Berat mé 25 néntor 1925, ndérsa shtypi i kohés e vlerésoi
si “njé nga luftétarét mé té rrepté té independencés shqiptare dhe
promotorét mé té paré t&€ Lévizjes Kombétare”.

18 M. Kraja, Mésuesit pér kombin shqiptar, Tirang, 1993, £.337.

